
17
REUNIÓNS
17 reunións do Comité 
Europeo das Rexións con 
participación galega  

9
reunións de alto nivel
9 reunións de alto nivel 
entre altos cargos da Xunta 
de Galicia e as institucións 
europeas 

8.300
seguidores
8.300 seguidores nas RRSS. 
Aumento de case un 30% 
respecto ao ano anterior

9
encontros virtuais
9 encontros virtuais FGE | 
NextGeneratiOn Galicia 

25.000
beneficiarios
25.000 beneficiarios das 
actividades da FGE

16
boletins
Elaboración de 16 boletíns 
electrónicos con información 
europea dende unha 
perspectiva galega

1.250
participantes
1.250 participantes nos 
eventos FGE. Case 500 nas 
reunións de ámbito europeo, 
450 en TecEuropa e 300 nas 
actividades de EuroXuventude

253
noticias
253 noticias. 111 novas da UE, 
74 novas sobre Galicia na UE, 
46 de EuroXuventude e 22 do 
Foro Galego do Brexit

26%

Administración

Formación e 
sensibilización

Defensa dos intereses 
galegos en Europa

ORZAMENTO DE  
FUNCIONAMENTO FGE

Información sobre 
a UE en Galicia

Fomento da participación galega 
en proxectos europeos

29%

27%

13%

5%

ORZAMENTO DA FGE

2021 EN CIFRAS

2021, A POSTA EN MARCHA DA 
RECUPERACIÓN ECONÓMICA 

Logo de tempos duros marcados pola 
pandemia, o 2021  converteuse no ano 
do inicio da recuperación económica. A 
tarefa era complexa e requiría dun esfor-
zo conxunto que transcendese fronteiras. 
Ante este reto maiúsculo, a Comisión 
Europea decidiu poñer en marcha o plan 
NextGenerationEurope para financiar 
investimentos e reformas nos Estados 
membros. Dende Galicia estivemos moi 
atentos a este proceso e, de forma proac-
tiva, elaboramos una estratexia de trans-
formación na que chegamos a identificar 
o interese de máis de 300 proxectos públi-
cos e privados aliñados coas prioridades 
europeas, co obxectivo de poder aprovei-
tar esta oportunidade. Con todo, o deseño 
a nivel estatal deste plan de recuperación 
realizouse cunha escasa participación 
das comunidades autónomas,  a pesar de 
que estas serán as encargadas de execu-
talo. Unha situación que quedou patente 
en varios foros europeos, especialmente 
no Comité Europeo das Rexións, órgano 
que chamou a atención repetidamente 
sobre a pouca implicación dos entes sub-
estatais na elaboración destes plans. 

2021 foi tamén o inicio dun novo período 
financeiro comunitario. Os programas de 
xestión directa como Horizonte Europa 
abriron as súas primeiras convocatorias 
no verán. Para preparar á sociedade ga-
lega de cara a este novo período, a Fun-
dación Galicia Europa organizou de forma 
excepcional cinco edicións do seu curso 
de especialización en financiamento co-
munitario “TecEuropa” e, coa Xunta de 
Galicia, organizou nove encontros virtuais 
FGE | NextGeneratiOn Galicia. En total, 
preto de 700 profesionais tiveron a oca-
sión de comprender mellor as políticas 
europeas e as ferramentas financeiras 
que as apoian grazas a estas dúas inicia-
tivas. A FGE fixo especial fincapé en ex-

plicar en Galicia a gran aposta da UE coa 
transición ecolóxica plasmada no Pacto 
Verde Europeo nun ano en que os obxec-
tivos de reducir nun 55% as emisións de 
gases de efecto invernadoiro para 2030 e 
acadar a neutralidade climática para 2050 
convertéronse en vinculantes grazas á Lei 
Europea do Clima. 

Pero a FGE apoiou á Xunta de Galicia en 
moitas outras áreas para facilitar e refor-
zar a participación galega nos asuntos 
comunitarios: dende a posta en marcha 
da Nova Bauhaus Europea ata a participa-
ción no Corredor Atlántico, pasando pola 
presentación do Xacobeo 21-22 na capi-
tal comunitaria ou a explicación da nosa 
Lei de Impulso Demográfico. Todo isto 
non sería posible sen o apoio da nosa ofi-
cina de representación en Bruxelas, polo 
que lles invito a consultar polo miúdo esta 
memoria de actividades 2021.  

 
Alfonso Rueda Valenzuela. 

Presidente da Xunta de Galicia e 
da Fundación Galicia Europa

A FUNDACIÓN GALICIA EUROPA: 
ACERCANDO GALICIA E EUROPA

A Fundación Galicia Europa (FGE) nace en 1988 coa misión de manter unha oficina 
galega en Bruxelas e promover o achegamento entre Galicia e Europa. Vinculada á 
Dirección Xeral de Relacións Exteriores e coa UE da Xunta de Galicia, conta con dúas 
oficinas, unha en Santiago de Compostela e outra en Bruxelas. 

Desde 2010, a FGE forma parte do sector público autonómico de Galicia como ente 
instrumental, e, en 2015, o Decreto de Acción Exterior de Galicia recoñece o seu man-
dato “para exercer a representación autonómica galega ante as institucións e órganos 
da Unión Europea seguindo as directrices do Goberno autonómico e respectando os 
principios de unidade de acción exterior do Estado”, un recoñecemento que se mantén 
na Lei 10/2021, do 9 de marzo, reguladora da acción exterior e da cooperación para o 
desenvolvemento de Galicia

En 2018, a primeira Estratexia de Acción Exterior de Galicia destaca que a FGE “é a 
punta de lanza da participación galega nos asuntos europeos” e que, desde a súa orixe, 
”reforzou a presenza de Galicia en Europa mediante unha participación activa e eficaz 
en todos aqueles foros e organismos nos que podía facer oír a súa voz”. Así mesmo, 
subliña como a través da súa oficina en Bruxelas, “Galicia desenvolve accións propias 
dun lobby para defender os intereses da sociedade galega e dos seus principais sec-
tores produtivos”.

Velaquí os catro ámbitos de actuación da FGE: 

I. Defensa dos intereses de 
Galicia ante a UE

A FGE realiza un seguimento das políti-
cas comunitarias, presta apoio e asesora 
aos representantes galegos nas institu-
cións e órganos comunitarios, organiza 
visitas de responsables políticos e técni-
cos a Bruxelas, fomenta a participación 
galega nos foros de debate que teñen 
lugar na capital comunitaria e colabora 
con outras rexións no marco de diferen-
tes redes de cooperación para defender 
intereses comúns.

II. Promoción da participación 
galega en proxectos europeos

A FGE brinda información e presta aseso-
ramento para que cada vez sexan máis 
as entidades galegas que participan en 
proxectos europeos, o que lles axuda a 
internacionalizarse.

III. Información sobre a Unión 
Europea en Galicia

A evolución das políticas europeas, as 
posibilidades de financiamento comu-
nitario e as oportunidades de empre-
go e prácticas nas institucións son os 
tres principais eixos de información 
europea facilitada pola FGE. Faino a 
través do seu portal web, das redes 
sociais e de boletíns electrónicos in-
formativos.

IV. Formación e sensibilización 
sobre Europa en Galicia

Nos seus máis de 30 anos de existencia, 
máis de 500 persoas tiveron a oportunida-
de de coñecer de preto a UE a través das 
súas bolsas de formación. Ademais, a FGE 
organiza en Galicia todo tipo de actos para 
explicar a Unión Europea aos galegos.

Presidente da
Xunta de Galicia.

Vicepresidente primeiro e 
conselleiro de Presidencia, Xustiza 
e Turismo da Xunta de Galicia.

Presidente
Alberto Núñez Feijóo

Vicepresidente
Alfonso Rueda Valenzuela

Secretaria
Marta Viñas Hylass-Bernoud

Valeriano Martínez García (D.E.P)

Vocais

Director
Jesús Mª Gamallo Aller

Asesora xurídica de 
Vicepresidencia 
Primeira

Conselleiro de Facenda e Administración 
Pública da Xunta de Galicia. Substituído por 
Miguel Corgos López-Prado en outubro.

Francisco José Conde López
Vicepresidente segundo e conselleiro de 
Economía, Empresa e Innovación da Xunta de 
Galicia.

José González Vázquez

Conselleiro de Medio Rural da Xunta de Galicia.

Rosa María Quintana Carballo

Conselleira do Mar da Xunta de Galicia.

David  Regades  Fernández
Delegado do Estado no Consorcio da Zona 
Franca de Vigo. 

Director xeral de Relacións 
Exteriores e coa UE da Xunta 
de Galicia.

Santiago Novoa García
Director de Negocio Institucional de ABANCA.

Patricia Argerey Vilar
Directora da Axencia Galega de Innovación 
(GAIN). 

Valentín González Formoso
Presidente da Deputación da Coruña.

José Tomé Roca
Presidente da Deputación de Lugo (dende xullo). 

ORGANIGRAMA 
Director

Jesús Mª Gamallo Aller 

Bolseiros

Equipo técnico para a análise de políticas da UE 

Oficina de Santiago de Compostela 

Oficina de Santiago de Compostela 

Oficina de Bruxelas

Oficina de Santiago de Compostela Oficina de Bruxelas

Oficina de Bruxelas

#Euroxuventude 

Directora da oficina de Bruxelas 
Ana Ramos Barbosa 

Jonatan Santos Seoane
Políticas europeas

Vanessa Lobo Casas
Coordinadora técnica 
de políticas europeas

Carolina González
Asesora técnica 
de políticas europeas

Diego Yanes Pulido
Delegado da Consellería 
de Medio Rural da 
Xunta de Galicia

Marlène Fernández González
Responsable de administración

Mª Belén Rodríguez Martín
Responsable de administración

Pilar del Oro Sáez 

Mª Pilar Louro García
Auxiliar administrativa

Isabel Vázquez Conde
Delegada da Consellería do 
Mar da Xunta de Galicia

Administración e secretariado 

Sarai Vila Cid
Políticas europeas

Claudia Pablos Lorenzo
Políticas europeas

David Dopazo Mosquera
Comunicación

Patricia Casal López
Administración 

David Outeda Sueiro
Instituto Galego de Promoción Económica

Cristina Amosa Tato
Axencia Galega de Innovación

O Comité Europeo das Rexións (CdR) desempe-
ñou en 2021 un papel moi activo na reivindicación 
do rol dos entes locais e rexionais na xestión da 
pandemia e na recuperación económica. No mar-
co da Conferencia sobre o Futuro de Europa, está 
a reflexionar sobre como mellorar o seu papel no 
entramado institucional. A FGE asistiu á Xunta de 
Galicia a contribuír activamente a este debate du-
rante 2021, un ano en que as reunións continua-
ron a ser virtuais na súa meirande parte. 

Dende Galicia traballamos especialmente no po-
sicionamento das rexións e municipios da UE en 
relación cos seguintes temas:

•  A visión a longo prazo sobre as zonas rurais

•  A economía azul

•  A Reserva de Axuste ao Brexit

•  A Estratexia Europea de Mobilidade

•  A nova Axenda Europea do Consumidor 

 

Galicia explicou o 
traballo realizado 
para identificar 

proxectos relevantes 
no marco do novo 

Mecanismo de 
Recuperación e 

Resiliencia

A FGE prestou apoio ao director xeral de Relacións 
Exteriores e coa UE da Xunta de Galicia, Jesús Ga-
mallo, en 17 reunións desta asemblea que dá voz 
ás rexións e municipios europeos no proceso co-
munitario de toma de decisións. 

O director xeral director xeral de Relacións Exteriores e coa UE da  Xunta de Galicia nunha reunión do CdR

Fundación Galicia Europa | Informe de Actividades 202110DEFENSA DOS INTERESES GALEGOS EN EUROPA

I.  Defensa dos intereses galegos en Europa

https://fundaciongaliciaeuropa.eu/a-xunta-defende-en-bruxelas-a-importancia-de-previr-o-abandono-da-terra-para-facer-fronte-ao-reto-demografico/
https://fundaciongaliciaeuropa.eu/a-xunta-defende-en-bruxelas-a-importancia-de-previr-o-abandono-da-terra-para-facer-fronte-ao-reto-demografico/
https://fundaciongaliciaeuropa.eu/galicia-reclama-en-bruxelas-axilidade-na-transferencia-dos-fondos-de-compensacion-polo-brexit-para-mitigar-o-impacto-economico-sobre-a-pesca-2/
https://fundaciongaliciaeuropa.eu/galicia-reivindica-en-bruxelas-o-importante-papel-do-xacobeo-21-22-na-construcion-da-identidade-europea-2/
https://fundaciongaliciaeuropa.eu/galicia-apoia-en-bruxelas-un-sistema-de-proteccion-xeografica-para-os-produtos-industriais-e-artesanais/


O presidente da Xunta e a conselleira de Política Social na videoconferencia coa vicepresidenta da Comisión Europea 

Destaca especialmente a súa participación das 
reunións da Mesa, órgano de goberno do CdR, en 
substitución de Alberto Núñez Feijóo, que ostenta 
o cargo de vicepresidente do CdR. En setembro, 
celebrouse unha reunión da Mesa en Eslovenia 
dedicada ao papel das rexións na elaboración dos 
plans nacionais de recuperación e resiliencia. Du-
rante a súa intervención, o director xeral explicou 
a experiencia galega, realizada no marco da comi-
sión “Next Generation Galicia”, na identificación de 
proxectos para a recuperación económica en liña 
coas prioridades europeas. 

2. REUNIÓNS DE ALTO NIVEL 
ENTRE GALICIA E BRUXELAS 

A finais de xaneiro organizamos unha reunión 
entre o presidente da Xunta e a vicepresidenta 
da Comisión Europea para a Democracia e a De-
mografía, Dubravka Šuica. Froito desta reunión, a 
Consellería de Política Social elaborou un informe 
onde se resumen as actuacións de Galicia para 
facer fronte ao reto demográfico que a FGE fixo 
chegar ao gabinete da vicepresidenta Šuica. 

A FGE organizou 
nove reunións de 
alto nivel entre a 

Xunta de Galicia e a 
Comisión Europea 

En marzo, organizamos unha reunión entre o Cen-
tro Común de Investigación da UE e GAIN, acom-
pañada do Sergas e o Clúster da Saúde, para co-
ñecer en profundidade este movemento que 
pretende fusionar a arte e a tecnoloxía, da man da 
sostibillidade e do Pacto Verde Europeo, para me-
llorar a vida dos cidadáns. A Xunta está a traballar 
para implicarse activamente na nova Bauhaus, 
dado que as súas políticas no eido do deseño e a 
innovación están perfectamente aliñadas con ela. 
A finais de maio, a Xunta presentou un ambicioso 
proxecto galego para a Nova Bauhaus Europea 
consistente no deseño dos espazos sanitarios 

https://fundaciongaliciaeuropa.eu/galicia-confia-en-que-a-comision-europea-vele-pola-participacion-das-rexions-na-execucion-dos-plans-de-recuperacion/
https://fundaciongaliciaeuropa.eu/feijoo-traslada-a-comision-europea-as-linas-xerais-da-lei-de-impulso-demografico-e-as-medidas-que-impulsou-galicia-neste-eido/
https://fundaciongaliciaeuropa.eu/feijoo-traslada-a-comision-europea-as-linas-xerais-da-lei-de-impulso-demografico-e-as-medidas-que-impulsou-galicia-neste-eido/
https://fundaciongaliciaeuropa.eu/feijoo-traslada-a-comision-europea-as-linas-xerais-da-lei-de-impulso-demografico-e-as-medidas-que-impulsou-galicia-neste-eido/

máis sostibles e máis cómodos para profesionais 
e usuarios co obxectivo de conseguir un Sistema 
Galego de Saúde centrado na humanización do 
servizo. 

En setembro, a FGE organizou unha reunión vir-
tual entre o vicepresidente económico da Xunta, 
Francisco Conde, e a directora de Enerxía da Co-
misión Europea para falar sobre o Plan nacional de 
Recuperación e Resiliencia, os prezos da electrici-
dade e outras cuestión en relación coa transición 
ecolóxica que poden impactar na industria galega.

Tamén en setembro, o comisario de Medio Am-
biente, Océanos e Pesca da Comisión Europea, 
Virginijus Sinkevicius, visitou Galicia para se reunir 
co sector pesqueiro e visitar as Illas Cíes e a fábri-
ca de Inditex en Arteixo. Nas visitas estivo acom-
pañado polos conselleiros de Mar, Medioambiente 
e Economía, ademais de manter un encontro co 
presidente da Xunta de Galicia.

 

En novembro, organizamos a axenda dunha visita 
do presidente da Xunta de Galicia a Bruxelas. Con-
sistiu en catro reunións de alto nivel con membros 
da Comisión Europea, a organización dunha mesa 
redonda sobre o Xacobeo e a visita ao Manneken 
Pis, símbolo da capital belga, que, a solicitude da 
FGE, fora vestido co traxe de peregrino composte-
lán ese mesmo día.

O presidente da 
Xunta explicou á 

Comisión Europea a 
lei galega de impulso 

demográfico, a axenda 
de emprego e o 

impacto da transición 
enerxética nalgúns 

sectores

Tamén en novembro, organizamos dúas reunións 
entre a directora xeral de Enerxía e de  Calida-
de Ambiental, Sostibilidade e Cambio Climático 
coa Comisión Europea para abordar o impacto da 
contaminación por lindano en diferentes rexións 
europeas, a nova Estratexia de Solos da UE e a 
aplicación do Regulamento Aarhus referente á 
participación dos cidadáns na toma de decisións 
en materia de medio ambiente. 

O presidente da Xunta de Galicia co comisario de 
Emprego e Dereitos Sociais,  Nicolas Schmit

https://fundaciongaliciaeuropa.eu/o-comisario-de-medio-ambiente-oceanos-e-pesca-visita-galicia/
https://fundaciongaliciaeuropa.eu/asi-foi-a-axenda-do-presidente-da-xunta-de-galicia-en-bruxelas/

https://youtu.be/XY53eWS_cWw

3. SEGUIMENTO E 
PARTICIPACIÓN NAS 
POLÍTICAS EUROPEAS 

En colaboración coas consellerías competentes, a 
FGE fixo seguimento dos asuntos a debate a nivel 
europeo que revisten un maior interese para Gali-
cia. Cómpre salientar que, en 2021, establecéronse 
novos procedementos para informar de forma sis-
temática á Xunta de Galicia sobre: 

• As peticións introducidas no Parlamento Euro-
peo relacionadas con Galicia

• As preguntas formuladas polos eurodeputados 
á Comisión Europea e as súas respostas

• As consultas públicas nas súas diferentes fases 
do procedemento lexislativo  

3.a.  Transición verde

Galicia foi unha das primeiras rexións europeas 
en comprometerse coa neutralidade climática en 
2019 coa aprobación da súa Estratexia de Cambio 

Climático e Enerxía 2050, complementada pola 
posterior Estratexia de Economía Circular 2019-
2030 e a lei de residuos e solos contaminados. 
Logrou, ademais, que un 85% dos concellos se su-
men ao Pacto das Alcaldías polo Clima e a Enerxía, 
e conseguiu reducir as emisións contaminantes en 
máis dun 23% respecto os valores de 1990, supe-
rando así o obxectivo europeo fixado para 2020.

O Pacto Verde da UE 
concretouse en 2021 

na  aprobación da Lei 
do Clima e no inicio 
das negociacións do 
paquete “Obxectivo 

55”  

Dada o seu forte compromiso, pois, está en posi-
ción de participar activamente no debate europeo 
alertando sobre os riscos e oportunidades que so-

Consello Europeo de outubro no que se abordou o aumento dos prezos da enerxía

bre o terreo ten o Pacto Verde Europeo. A FGE fixo 
un seguimento detallado durante 2021 desta mate-
ria, manténdose en contacto coas institucións eu-
ropeas así como con outras partes interesadas, 
para informar ás consellerías competentes sobre a 
súa evolución. En concreto, a FGE fixouse en:

• A aprobación do Fondo de Transición Xusta 
(FTX), que conta cun orzamento de 17 500 eu-
ros, dos cales 790 millóns corresponden a Espa-
ña. Esta cantidade viuse complementada polo 
FEDER e o FSE+, polo que a cifra ascende final-
mente a 868,7 millóns de euros. A asignación 
nacional é distribuída polo goberno central entre 
unha serie de provincias beneficiarias, previa-
mente identificadas pola Comisión Europea: A 
Coruña, Almería, Asturias, Cádiz, Córdoba, León, 
Palencia e Teruel. No suposto de A Coruña, a 
súa dotación é de 111 millóns de euros. Para 
acceder a este financiamento, o goberno central 
debe presentar á Comisión Europea o seu Plan 
Territorial de Transición Xusta.

•  Saída á luz do paquete lexislativo Obxectivo 
55 (Fitfor55), que ten como  obxectivo impul-
sar de aquí a 2030, a redución en polo menos 
un 55% das emisións de gases de efecto inver-
nadoiro con respecto aos niveis de 1990, como 
paso previo para acadar a neutralidade climáti-
ca en 2050.  Este obxectivo intermedio, que se 
incrementou en 15 puntos porcentuais grazas á 
ambición da Lei do Clima Europea, fixo nece-
sario  revisar os instrumentos pertinentes para 
cumprir coas reducións adicionais de emisións, 
para así adaptar as políticas da UE en materia 
de clima, enerxía, transporte e fiscalidade.

• Subida dos prezos da enerxía, derivada da cre-
cente demanda mundial de enerxía en xeral, e 
de gas en particular, vinculada á recuperación 
económica. Na UE, esta cuestión está sendo 
analizada tanto pola Comisión Europea, que en 
outubro adoptaba unha Comunicación para fa-
cer fronte ó impacto das subidas temporais de 
prezos, como polos xefes de Estado e Goberno 
no seo do Consello Europeo.

•  Así mesmo, a FGE participou conxuntamente 
coa DX de Planificación Enerxética e Recursos 
Naturais e o Instituto Galego de Promoción 
Económica (IGAPE) nos eventos organizados 
pola Plataforma de Transición Xusta, que ofre-
ce asistencia técnica para a posta en marcha de 
proxectos relacionados coa transición verde. A 
FGE tamén organizou diversas reunións de alto 
nivel entre os servicios competentes da Comi-
sión Europea e o vicepresidente segundo para 
tratar as implicacións para Galicia da aproba-
ción do FTX. Ademais, varias sesións dos en-
contros virtuais “FGE | NextGeneratiOn Galicia” 
trataron diversos temas relacionados coa tran-
sición verde: economía azul sostible, Obxectivo 
55 e Pacto Verde Europeo.

3.b.  Pesca

Dentro do paquete lexislativo “Obxectivo 55”, 
Galicia mostrouse crítica coa proposta de eli-
minación das subvencións do combustible no 
transporte marítimo recollida na modificación da 
Directiva sobre a Fiscalidade da Enerxía, dentro 
do paquete Obxectivo 55. Unha supresión das 

https://fundaciongaliciaeuropa.eu/obxectivo-55-un-paso-intermedio-para-acadar-a-neutralidade-climatica/
https://fundaciongaliciaeuropa.eu/obxectivo-55-un-paso-intermedio-para-acadar-a-neutralidade-climatica/
https://fundaciongaliciaeuropa.eu/a-ue-blinda-nunha-lei-os-seus-obxectivos-para-acadar-a-neutralidade-climatica/
https://fundaciongaliciaeuropa.eu/a-ue-trata-de-acoutar-os-prezos-da-enerxia/
https://fundaciongaliciaeuropa.eu/galicia-traslada-a-bruxelas-que-a-frota-galega-deixaria-de-ser-rendible-coa-posible-eliminacion-das-bonificacions-aos-combustibles-na-pesca/

exencións tributarias ao combustible dos barcos 
pesqueiros a partir de 2023 poría en risco a ren-
tabilidade e o futuro do sector pesqueiro galego. 
Galicia defende o seu compromiso coa descar-
bonización da economía pero demanda que sexa 
equilibrada, asumible e xusta, sen que deixe a 
ninguén atrás. 

Galicia alertou 
en Bruxelas das 

consecuencias dunha 
posible eliminación 

das exencións fiscais 
aos combustibles 

utilizados no sector 
pesqueiro

Neste sentido, a FGE apoiou á Consellería do 
Mar nas súas demandas en Bruxelas. Na segun-
da metade do ano, por exemplo, a Consellería 
organizou tres seminarios virtuais cunha ONGD 
ambiental a nivel europeo, o European Bureau 
for Conservation and Development (EBCD), para 
debater sobre como descarbonizar o sector pes-
queiro. Neles, a Xunta pon de relevo o feito de 
que o peixe sexa un dos alimentos con mellor re-
lación entre a proteína que aporta e a súa pegada 
de carbono.

Por outro lado, durante o primeiro semestre do 
ano, a Consellería do Mar participou no Consello 
de Pesca da UE en representación das comuni-
dades autónomas, o que lle permitiu seguir moi 
de preto o acordo de cotas pesqueiras nas augas 
compartidas con Reino Unido para 2021. En de-
cembro, desprazouse a Bruxelas para seguir co 
sector o reparto de totais admisibles de capturas 
e cotas para 2022. 

3.c.   Axudas de Estado

A FGE fixo un seguimento do proceso de revisión 
do marco normativo de axudas estatais, que, 
asentado nos piares da recuperación, ten como 
obxectivo permitir que a industria europea lidere 
as transicións climática e dixital ao tempo que 
se fomenta a resiliencia do mercado único. Aquí 
destaca a aprobación da nova Comunicación 
sobre proxectos importantes de interese común 
europeo (IPCEI) e das Directrices sobre Axudas 
de Estado de finalidade rexional para o período 
21-27 (DAR), que entraron en vigor en xaneiro 
de 2022, e cuxo obxectivo segue sendo apoiar o 
desenvolvemento económico das rexións máis 
desfavorecidas da UE

 No novo mapa das DAR, Galicia continúa sendo 
“zona c non predeterminada” ao superar o 75% 
da renda media comunitaria e, como novidade, 
a intensidade máxima de axuda que as autorida-
des públicas poden conceder ás empresas incre-
méntase en 5 puntos porcentuais: 15% para as 

A conselleira do Mar coa directora xeral de Pesca da Comisión Europea 

A conselleira do Mar e a directora xeral de Enerxía nun dos seminarios 
organizados sobre a descarbonización do sector pesqueiro 

https://fundaciongaliciaeuropa.eu/galicia-defende-a-cooperacion-entre-a-pesca-e-as-ong-medioambientais-para-acadar-o-obxectivo-comun-de-protexer-os-mares-e-os-seus-recursos/
https://fundaciongaliciaeuropa.eu/galicia-lamenta-que-o-acordo-provisional-de-cotas-pesqueiras-nas-augas-compartidas-co-reino-unido-non-tena-en-conta-os-aspectos-socioeconomicos/
https://fundaciongaliciaeuropa.eu/galicia-considera-escasas-e-moi-limitadas-as-melloras-acadadas-no-acordo-de-posibilidades-de-pesca-para-o-proximo-ano/
https://fundaciongaliciaeuropa.eu/galicia-considera-escasas-e-moi-limitadas-as-melloras-acadadas-no-acordo-de-posibilidades-de-pesca-para-o-proximo-ano/
http://www.fundaciongaliciaeuropa.eu/noticias_ver.asp?idSeccion=23&idTema=22&idNoticia=5260#.YajpztDMK5c
https://fundaciongaliciaeuropa.eu/dar-21-27-unha-nova-oportunidade-para-o-desenvolvemento-rexional/
https://fundaciongaliciaeuropa.eu/dar-21-27-unha-nova-oportunidade-para-o-desenvolvemento-rexional/
https://fundaciongaliciaeuropa.eu/dar-21-27-unha-nova-oportunidade-para-o-desenvolvemento-rexional/

grandes empresas, 25% ás medianas e 35% as 
pequenas. Co obxectivo de desalentar a deslo-
calización empresarial, a FGE traballou co IGAPE 
para demandar unha flexibilización dos tipos de 
axudas ás empresas establecidas en “zonas c” 
que sexan adxacentes a “zonas a”, como é o caso 
de Galicia co Norte de Portugal. A rexión veciña, 
ao non superar o 75% da renda media comuni-
taria, clasifícase como zona a, o que lle permite 
conceder axudas cun maior grado de intensidade 
(30, 40 e 50% respectivamente) e para todo tipo 
de investimento inicial incluíndo a ampliación de 
capacidade dun establecemento existente ou 
un cambio no proceso de produción. As zonas c 
como Galicia, pola contra, soamente pode apoiar 
os investimentos que creen unha nova actividade 
económica pero non a ampliación de capital, por 
exemplo.

A FGE apoiou ao 
IGAPE no proceso 

de revisión das 
directrices de Axudas 

de Estado con 
finalidade rexional

3.d. I+D+i

 A Axencia Galega de Innovación (GAIN) conta den-
de 2015 cun bolseiro na oficina da FGE en Bruxelas 
que se renova cada ano para contribuír ao segui-
mento das múltiples iniciativas no ámbito da I+D+i 
que se impulsan dende a Unión Europea. Esta cola-
boración é posible grazas ao acordo de colabora-
ción en vigor entre a Vicepresidencia Segunda da 
Xunta de Galicia e GAIN. Como novidade, no último 
cuadrimestre de 2021 incorporouse un técnico 
para representar os intereses de GAIN en Bruxe-
las, reforzar a rede de contactos na capital europea, 
identificar novas oportunidades de financiamento 
para os axentes galegos e participar activamente 
nas reunións que sexan de interese para a rexión.

Con esta incorporación reforzouse a participación 
de GAIN nas redes de cooperación interrexional 
ERRIN (European Regions Research and Innovation 
Network) e Vanguard Initiative, cubrindo expecta-
tivas en materia de representación de prioridades 
estratéxicas rexionais e procesos colaborativos de 
reindustrialización avanzada baseada na innova-
ción.Mapa das DAR 2018-2020, prorrogado ata finais de 2021

https://errin.eu/
https://www.s3vanguardinitiative.eu/

Malia que por mor da pandemia a maioría dos 
eventos durante 2021 continuaron a celebrarse 
en liña, este ano asistiuse por vez primeira desde 
a irrupción do COVID-19 a dous eventos presen-
ciais organizados pola Vanguard Initiative. O pri-
meiro foi a Asemblea Xeral e, o segundo, o Encon-
tro Anual con Representantes Políticos. Ámbalas 
dúas representaron unha boa oportunidade para 
establecer unha comunicación máis fluída con ou-
tras rexións que participan na rede, socios actuais 
ou potenciais de Galicia. GAIN pasou a formar par-
te activa do grupo encargado de facer un segui-
mento dos proxectos piloto que se están desen-
volvemento no marco desta rede (Pilot Monitoring 
Task Group).

GAIN centrou a súa 
actividade en Bruxelas 

nas primeiras 
convocatorias de 

Horizonte Europa e 
de Europa Dixital, e 
na posta en marcha 

da Nova Bauhaus 
Europea

Outra das actividades primordiais de GAIN duran-
te 2021 foi a participación en eventos dedicados 
aos Digital Innovation Hubs (DIH) ou Centros de 
Innovación Dixital, case todos eles organizados 
pola Comisión Europea. Neste sentido, fíxose un 
seguimento do novo programa Europa Dixital, que 
abre a porta a convocatorias interesantes de 
apoio ás PEMEs e á administración no seu proce-
so de dixitalización.

Esta participación serviu de apoio para o desen-
volvemento da Estratexia Galega de DIH e os dous 
DIH creados en Galicia: DataLife, para o sector 
primario, biotecnolóxico e da saúde, e DigiGal, que 
busca impulsar a dixitalización na industria galega.

Outra iniciativa que se segue de preto desde Bru-
xelas é a da Nova Bauhaus Europea, que fusionar 
arte e tecnoloxía a prol da sostibilidade. Desde a 
Axencia Galega de Innovación particípase activa-
mente nos eventos organizados pola Comisión 
sobre a Bauhaus Europea, atendendo a todas 
as novidades e convocatorias que se derivan da 
mesma para proxectos no eido da arquitectura, o 
deseño e o desenvolvemento sostible

En Galicia creouse ao mesmo tempo un grupo de 
traballo para levar a cabo proxectos que pasen a 
formar parte da inciativa. En maio, a FGE propor-
cionou apoio ao Servicio Galego de Saúde (SER-
GAS) durante o lanzamento dun gran proxecto 
referido á arquitectura sanitaria e integrado por 
máis de dez entidades da tripla hélice do siste-
ma rexional de innovación. Con este proxecto, o 
SERGAS convértese no único sistema sanitario 

https://fundaciongaliciaeuropa.eu/a-nova-bauhaus-como-ferramenta-para-a-recuperacion-economica-de-europa/
https://fundaciongaliciaeuropa.eu/galicia-participa-na-iniciativa-da-nova-bauhaus-europea-cun-proxecto-liderado-polo-sergas/
https://www.youtube.com/watch?v=JRUjb1c5UDQ&t=2194s

europeo en ser recoñecido socio oficial da Nova 
Bauhaus Europea.

Por último, a finais de ano celebrouse o Cumio do 
Consello Europeo de Innovación. O evento, ao 
que se asistiu de maneira presencial, permitiu au-
mentar a rede de contactos en Bruxelas e coñecer 
máis de preto o EIC, que supón unha nova fonte 
de financiamento para proxectos de innovación 
en distintas fases de maduración e que, ademais, 
conta cun apartado destinado ás pemes.

3.e. Agricultura e 
Desenvolvemento Rural

A Consellería de Medio Rural prorrogou o destaca-
mento dun técnico na oficina da FGE en Bruxelas 
para levar a cabo un estreito seguimento das cues-
tións relacionadas cos regulamentos básicos da 
nova PAC, que estará en vigor entre 2023 e 2027 e 
cuxa aprobación definitiva se produciu no mes de 
novembro, así como coa etapa de transición cara 
ao novo período da PAC (que comprende os anos 
2021 e 2022). A análise e a información sobre estes 
extremos resultou crucial para as negociacións do 
Plan Estratéxico nacional para a aplicación da nova 
PAC que a Xunta mantivo a nivel nacional durante 
todo o ano. 

Ademais, informouse das medidas temporais ex-
cepcionais postas en marcha pola UE para mitigar 
os efectos da pandemia no sector agroalimentario 
e nas zonas rurais, con particular atención ás medi-
das dirixidas ao sector vitivinícola. Por outra banda, 
analizáronse as accións normativas e doutro tipo 
das estratexias europeas do Pacto Verde con im-
pacto directo sobre a agricultura e o medio rural, 
especialmente as estratexias de Biodiversidade, do 
Solo e “Da granxa á mesa”. Fíxose especial fincapé 
sobre o novo plan de acción da UE para a agricultu-
ra ecolóxica recollido nesta última.

Así mesmo, deuse seguimento á publicación da 
“Visión a longo prazo para as zonas rurais da UE”, 
o plan de acción da Comisión Europea para facer 
do medio rural un espazo máis dixital, sustentable, 
resiliente e dinámico de aquí a 2040. Os grupos de 
acción local de Galicia (medida Leader) participa-
ron na semana europea consagrada a esta “visión 
a longo prazo”, celebrada no mes de marzo, na que 
transmitiron as súas mensaxes clave e identifica-
ron as principais lagoas existentes nas políticas 
públicas dirixidas ao medio rural. 

Por último, analizouse a nova Estratexia Forestal 
da UE de cara a 2030, formulada como parte do 
paquete “Obxectivo 55”, e as súas potenciais reper-
cusións para a ordenación e xestión do medio rural 
galego. A Consellería de Medio Rural fixo chegar o 
seu posicionamento respecto desta estratexia ao 
relator do ditame sobre este tema no Comité Euro-
peo das Rexións.

Galicia contribuíu 
ao debate iniciado 
coa  publicación da 

“Visión a longo prazo 
sobre as zonas rurais” 
e coa nova Estratexia 

Forestal Europea 

https://fundaciongaliciaeuropa.eu/acordo-politico-sobre-a-reforma-da-pac/
https://fundaciongaliciaeuropa.eu/a-comision-europea-prorroga-as-medidas-extraordinarias-de-apoio-ao-sector-vitivinicola/
https://fundaciongaliciaeuropa.eu/publicacion-da-comunicacion-da-comision-europea-vision-a-longo-prazo-para-unhas-zonas-rurais-mais-fortes-conectadas-resilientes-e-prosperas-para-2040/
https://fundaciongaliciaeuropa.eu/publicada-a-estratexia-forestal-europea-2021-2030/
https://fundaciongaliciaeuropa.eu/publicada-a-estratexia-forestal-europea-2021-2030/

3.f.  Execución da Rede 
Transeuropea de Transporte 
(RTE-T) en Galicia

En 2021 Galicia entrou a forma parte de xeito ofi-
cial no Foro do Corredor Atlántico, que reúne a 
todas as partes interesadas na execución deste 
conxunto prioritario de infraestruturas multimo-
dais. A invitación da Comisión Europea, a Xunta 
de Galicia xa participara como observador en reu-
nións anteriores. 

A FGE acompañou á Xunta nas tres reunións ce-
lebradas por este foro nas que se deu conta, entre 
outros,  do estado de situación da execución do 
Corredor e dos proxectos que os Estados mem-
bros prevían incluír dentro dos seus plans nacio-
nais de recuperación e resiliencia. Así, con cargo 
ao MRR, España anunciou o  investimento de 122 
millóns para a liña Vigo-Ourense-Monforte-León e 
Portugal, 900 millóns para a alta velocidade Por-
to-Vigo. Tamén se anunciou a posible extensión 
do Corredor Atlántico Ferroviario de Mercancías 
ata Galicia, en liña coa recente extensión do Corre-
dor Atlántico da RTE-T. 

Galicia deu a benvida 
á proposta de 

inclusión do tren de 
alta velocidade entre 
Vigo e Oporto dentro 

da rede básica da 
RTE-T e do Corredor 

Atlántico

En decembro, a Comisión Europea publicou a pro-
posta de revisión da RTE-T que presenta as se-
guintes novidades para Galicia: 

• Inclusión do tramo portugués da liña de alta ve-
locidade Vigo-Oporto na nova rede principal am-
pliada, con data de execución de 2040

• A inclusión da liña de alta velocidade Vigo-Opor-
to no Corredor Atlántico (establécese un novo 
concepto de “Corredor Europeo de Transporte” 

que integra os actuais 9 corredores multimodais 
cos 11 corredores ferroviarios de mercancías)

• A identificación de cinco nodos urbanos en Gali-
cia: A Coruña, Ferrol, Ourense, Santiago de Com-
postela e Vigo, para os que se propoñen unha 
serie de obrigas nos vindeiros anos

A FGE estivo tamén en contacto coa Consellería 
de Mobilidade para facer un seguimento dos com-
poñentes dedicados a transporte e mobilidade 
dentro do Plan Nacional de Recuperación, Trans-
formación e Resiliencia. 

3.g. Política Rexional

Para a política rexional do período 2021-2027, Ga-
licia defendeu dende 2018 -ano en que a Comisión 
Europea publicou a súa proposta- a necesidade de 
que as rexións que descenden de categoría non 
puidesen perder fondos respecto do período ante-
rior. Este é o caso de Galicia que descende dende a 
categoría de “máis desenvolvida” a “transición”.

Tras conseguir o apoio do Parlamento Europeo 
e o Comité Europeo das Rexións durante as ne-
gociacións, os regulamentos finais publicados en 
xullo de 2021 invitan aos Estados membros a ter 
en conta esta situación particular no reparto in-

Mapa da proposta de revisión da RTE-T en Galicia

https://fundaciongaliciaeuropa.eu/as-novas-propostas-en-materia-de-transporte-para-unha-mobilidade-mais-sostible-e-ecoloxica/
https://fundaciongaliciaeuropa.eu/as-novas-propostas-en-materia-de-transporte-para-unha-mobilidade-mais-sostible-e-ecoloxica/

terno dos fondos. En outubro, o Estado español 
anunciou o reparto interno dos fondos estruturais 
2021-2027, no que tomou como principal criterio a 
posible “perda” ou “ganancia” respecto do período 
anterior, en liña co defendido previamente por Ga-
licia. Deste modo, Galicia é a segunda comunida-
de autónoma que máis fondos recibe, con 3.261 
millóns de euros, dos que xestionará, ao igual que 
no período anterior, un 45%. En termos per capita 
Galicia recibe 1.166€ por habitante, un 59% máis 
cá media estatal e un 62% máis cás rexións euro-
peas na súa mesma categoría.

Os intereses galegos 
tivéronse en conta 
no reparto final dos 
fondos estruturais 

2021-2027

4. ENCONTROS VIRTUAIS FGE | 
NEXTGENERATION GALICIA 

Ao longo de 2021 leváronse a cabo nove encon-
tros virtuais, nos que representantes da Comisión 
Europea e da administración autonómica inter-
cambiaron coñecementos e impresións sobre di-
versos temas da axenda europea que resultan de 
relevancia para Galicia: 

• 27 de xaneiro. As prioridades da Comisión Eu-
ropea: repercusións para a administración re-
xional. Con Sonia Vila Núñez, coordinadora de 
políticas no gabinete da presidenta da Comisión 
Europea

• 24 de febreiro.  Os retos demográficos da UE. 
Con Astrid Dentler, membro do gabinete da vice-
presidenta da Comisión Europea para a Demo-
cracia e Demografía, e María Gafo, xefa de uni-
dade adxunta na Dirección Xeral de Agricultura e 
Desenvolvemento Rural

• 24 de marzo. A posta en marcha do MRR. Con 
Ángel Catalina, do Grupo Operativo “Recupera-
ción e Resiliencia”.

• 27 de abril. O programa UEproSaúde 21-27. Con 
Ana Burgos, da Dirección Xeral de Saúde e Segu-
ridade Alimentaria

• 26 de maio. O Pacto Verde Europeo. Con Ma-
nuel Carmona, da Dirección Xeral de Acción polo 
Clima.

•  7 de xullo. Economía azul sostible. Con Manuel 
Pleguezuelo, da Dirección Xeral de Asuntos Ma-
rítimos e Pesca.

Mapa de elixibilidade rexional para a política de cohesión 21-27

https://fundaciongaliciaeuropa.eu/galicia-recibira-3-150-millons-de-euros-da-politica-de-cohesion-21-27/
https://fundaciongaliciaeuropa.eu/galicia-recibira-3-150-millons-de-euros-da-politica-de-cohesion-21-27/

• 29 de setembro. Obxectivo 55, un paso inter-
medio para acadar a neutralidade climáti-
ca. Con Yolanda García Mezquita, xefa de unida-
de adxunta na Dirección Xeral de Enerxía. 

• 28 de outubro.  A recuperación económica en 
España: un enfoque integral. Con María José 
Doval, xefa de unidade adxunta na Dirección 
Xeral de Asuntos Económicos e Financeiros da 
Comisión Europea.

• 15 de decembro. Axudas de Estado: novidades 
e perspectivas dun marco normativo en refor-
mas. Con María Muñoz de Juan, xefa de unidade 
adxunta na Dirección Xeral de Competencia

En cada un dos encontros, un representante da 
Xunta explicou o traballo de Galicia na área obxec-
to de debate.  Máis de 200 funcionarios autonómi-
cos participaron nestes encontros virtuais

Os encontros virtuais 
organizados entre a 
Xunta de Galicia e a 
Comisión Europea 
posibilitaron unha 

maior comprensión 
das políticas europeas 
e de como se aplican 

en Galicia

5. SEMANA EUROPEA DAS 
REXIÓNS E DAS CIDADES 

A FGE anima e promove a participación galega 
nesta semana, un evento de anual de referencia a 
nivel europeo sobre políticas e iniciativas rexionais 
e urbanas.

En 2021, explicamos a experiencia de Galicia en 
relación cos retos demográficos coa exhibición 
dun vídeo da Conselleira de Política Social, segui-
do dun debate, e expuxemos un proxecto da De-
putación de Lugo sabre a protección da biodiver-
sidade, ademais de facer unha campaña en redes 
para incitar á participación galega nunha edición 
que foi novamente dixital.

https://fundaciongaliciaeuropa.eu/a-xunta-presenta-a-nova-lei-de-impulso-demografico-na-semana-europea-das-rexions-e-cidades/
https://www.youtube.com/watch?v=qxdiO4-jR6w&t=5s
https://www.youtube.com/watch?v=96rrF9LSNJg

6. REDES DE COOPERACIÓN 
REXIONAL 

6.a.  Conferencia de Rexións 
Periféricas e Marítimas

A Fundación Galicia Europa coordinou a partici-
pación galega na Conferencia das Rexións Pe-
riféricas e Marítimas (CRPM) nun ano en que os 
temas principais nos que traballou esta rede foron 
a revisión da Rede Transeuropea de Transporte, a 
defensa dunha macro-rexión atlántica e o fortale-
cemento do seu rol como defensora das rexións 
marítimas. En particular, apoiou a participación 
política nas asembleas xerais de xuño (CAA) e ou-
tubro (CRPM) e no Comité Executivo da Comisión 

do Arco Atlántico de marzo. 

O Grupo de Traballo do Brexit que coordina Galicia 
no seo da Comisión do Arco Atlántico da CRPM 
reuniuse en novembro para debater sobre a go-
bernanza do Tratado de Cooperación e Comercio 
do Reino Unido, a implicación de Reino Unido nos 
programas de financiamento da UE e o regula-
mento final da Reserva do Axuste ao Brexit. 

6.b. Grupo Interrexional do 
CdR sobre o futuro da 
automoción (CoRAI)

A FGE promoveu a participación galega nos semi-
narios organizados por CORAI en 2021. En con-
creto, o celebrado en maio baixo o título “Fuelling 
Climate Change. Automotive Regions taking up the 
sustainability challenge”, no que o Centro Tecno-
lóxico de Automoción de Galicia (CTAG) xustificou 
a electrificación da industria do automóbil arredor 
do hidróxeno no canto da batería. 

https://fundaciongaliciaeuropa.eu/a-xunta-avoga-por-estender-a-estratexia-maritima-atlantica-as-rexions-britanicas-para-fomentar-a-cohesion-no-espazo-atlantico-tralo-brexit/
https://fundaciongaliciaeuropa.eu/galicia-avoga-por-ser-parte-activa-no-debate-da-reforma-da-politica-pesqueira-comun/
https://fundaciongaliciaeuropa.eu/galicia-avoga-por-ser-parte-activa-no-debate-da-reforma-da-politica-pesqueira-comun/
https://fundaciongaliciaeuropa.eu/galicia-demanda-no-arco-atlantico-modificar-os-criterios-de-reparto-da-reserva-de-adaptacion-ao-brexit-en-materia-de-pesca-2/
https://fundaciongaliciaeuropa.eu/galicia-demanda-no-arco-atlantico-modificar-os-criterios-de-reparto-da-reserva-de-adaptacion-ao-brexit-en-materia-de-pesca-2/
https://fundaciongaliciaeuropa.eu/as-rexions-automobilisticas-europeas-reflexionan-sobre-o-futuro-dos-combustibles-alternativos/
https://fundaciongaliciaeuropa.eu/as-rexions-automobilisticas-europeas-reflexionan-sobre-o-futuro-dos-combustibles-alternativos/
https://fundaciongaliciaeuropa.eu/as-rexions-automobilisticas-europeas-reflexionan-sobre-o-futuro-dos-combustibles-alternativos/
https://www.europa.steiermark.at/cms/beitrag/12827639/146727293/

En novembro, celebrouse o evento institucional 
“Going green!- A slippery road for automotive jobs, 
skills and funding?”, no que se insistiu na necesi-
dade de investir en formación dado que se calcula 
que, en 2025, preto de 800 mil traballadores do 
sector da automoción precisarán ampliar as súas 
competencias. 

Galicia e outras 
rexións europeas 
demandan unha 

atención particular 
á adaptación que o 

sector do automóbil 
debe realizar para 
cumprir cos novos 

obxectivos de 
descarbonización

CORAI traballou en diferentes frontes para cha-
mar a atención sobre a transformación que debe 
encarar a industria e aAs rexións automobilísticas 
na descarbonización da automoción: 

• Colaborou na redacción do ditame do CdR 
“Cara a un transporte por estrada sen emi-
sións: implantación dunha infraestrutura para 
os combustibles alternativos e reforzo das nor-
mas de comportamento en materia de emisións 
de CO2”

• Demandou a creación dunha “Alianza para as 
rexións automobilísticas en transición”, que 
poida contar cunha Plataforma e un Mecanismo 
de Transición Xusta propios, o que podería levar 
asociado financiamento específico. Durante o 
proceso de negociación do FTX, o automóbil 
quedou finalmente fóra dos sectores que po-
derían recibir financiamento, polo que o CoRAI, 
dada a importancia que presenta esta industria 
nun número elevado de rexións europeas, tra-
balla conxuntamente co Comité Europeo das 
Rexións para acadar fitos semellantes ós enun-
ciados. 

• Tras a solicitude do CoRAI, o Comité Europeo 
das Rexións (CdR) explorará coa Comisión Eu-

ropea as posibilidades de acadar unha coopera-
ción similar á que existiu con GEAR 2030, o últi-
mo Grupo de Alto Nivel do sector que presentou 
o seu informe final en 2017

Por outro lado, a FGE informou do lanzamento da 
Alianza das Capacidades no sector automobi-
listico (ASA) en marzo, que está conformada por 
máis de 80 asociados. Entre os seus socios indus-
trias atópase o CEAGA que, invitado pola FGE, in-
terveu nunha das reunións do grupo de traballo do 
CoRAI para explicar a súa participación en senllos 
proxectos sobre capacidades no sector: DRIVES 
e FIT4FoF. ASA enmárcase no Pacto polas Capa-
cidades, posto en marcha en novembro de 2020 
co obxectivo de mobilizar recursos e incentivar a 
todas as partes interesadas para que adopten me-
didas concretas a fin de capacitar e reciclar profe-
sionalmente aos traballadores en favor das tran-
sicións ecolóxica e dixital”. ASA correspóndese, 
pois, cunha destas asociacións europeas de ca-
pacidades habilitadas en ecosistemas industriais 
estratéxicos, a cal, ademais, basease na experien-
cia e nos resultados obtidos durante a estratexia 
predecesora (Blueprint for cooperation on skills in 
the automotive sector)

https://automotive-skills-alliance.eu/
https://automotive-skills-alliance.eu/
https://learn.drives-compass.eu/
https://www.fit4fof.eu/
http://www.fundaciongaliciaeuropa.eu/noticias_ver.asp?idSeccion=23&idTema=13&idNoticia=5189#.YW2sTRpBw2w
http://www.fundaciongaliciaeuropa.eu/noticias_ver.asp?idSeccion=23&idTema=13&idNoticia=5189#.YW2sTRpBw2w

Alfonso Rueda inaugurando a terceira edición de TecEuropa de 2021

II.  Fomento da participación en proxectos europeos

A FGE marcouse como obxectivo en 2021 explicar 
en Galicia o novo Marco Financeiro Plurianual e 
o instrumento temporal de recuperación NextGe-
nerationEU. Para isto, seguimos a negociación e 
aprobación do regulamento do Mecanismo de Re-
cuperación e Resiliencia (MRR) e da elaboración 
por parte de España do seu plan nacional no mar-
co do instrumento temporal de recuperación para 
Europa NextGenerationEU. Tamén seguimos en 
contacto coa comisión interdepartamental NGGA, 
especialmente a través das edicións de TecEuro-
pa, onde invitamos ao IGAPE e a Facenda a expli-
car o traballo feito en Galicia para a identificación 
de proxectos susceptibles de ser financiados polo 
MRR.

Por outro lado, traballamos na elaboración dunha 
guía de financiamento comunitario 21-27, simi-
lar á que publicamos para o período 2014-2020, 
e destinada, principalmente, a entidades públicas 
e privadas galegas que aspiran a conseguir finan-
ciamento comunitario para os seus proxectos.

1. TECEUROPA

En 2021 organizamos cinco edicións de TecEuro-
pa. Todas elas foron en formato virtual e reuniron 
a 453 inscritos. Organizamos tres para un público 
xeral e dúas para un público especializado: 

• 4-12/03: TecEuropa local. Con máis de 90 parti-
cipantes de entidades locais

• 20-30/04 TecEuropa Clásico. Máis de 120 par-
ticipantes procedentes de entidades públicas e 
sen ánimo de lucro

• 8-18/04 TecEuropa Empresas. Con máis de 60 
empresas participantes 

• 14-24/04 TecEuropa ONGD. Con preto de medio 
cento de inscritos das ONG para o desenvolve-
mento que operan en Galicia.

•  9-19/11 TecEuropa Clásico. Con máis de 90 
técnicos de entidades galegas.

https://fundaciongaliciaeuropa.eu/actividades/programa-teceuropa/
https://fundaciongaliciaeuropa.eu/actividades/programa-teceuropa/


Ana Ramos e a representante do Centro de Visitas da Comisión 
Europea na última edición de TecEuropa de 2021

Cada edición constou de dúas sesións coa Comi-
sión Europea para abordar temas da axenda co-
munitaria como as transicións climática e dixital 
ou a recuperación económica,  e tres sesións máis 
prácticas nas que se explicaron as diferentes fon-
tes de financiamento comunitario. Estas sesións 
complementáronse co testemuño de entidades 
galegas con experiencia en proxectos europeos 
como a Universidade de Vigo, o Concello de Tomi-
ño ou o cluster Bioga.

Máis de 400 persoas 
participaron nas 
cinco edicións 

virtuais de TecEuropa 
organizadas en 2021

2. PARTICIPACIÓN DA FGE 
NOS PROXECTOS LIDERA 
E EUROCIDADE 2020

A Fundación Galicia Europa, grazas ao convenio 
de colaboración que mantén coa Dirección Xeral 
de Xuventude, Participación e Voluntariado, con-
tinuou participando en dous proxectos de coope-

ración territorial xunto a outras entidades galegas 
e europeas: Eurocidade 2020 e LIDERA. A FGE en-
cárgase nestes dous proxectos da parte de comu-
nicación e dá formación aos beneficiarios. Ambos 
proxectos, financiados polo programa de coope-
ración transfronteiriza España-Portugal (POCTEP) 
2014-2020, desenvolvéronse entre os anos 2016 e 
2020, e obtiveron unha prórroga para se estender 
durante a primeira metade de 2021. 

En xuño, Eurocidade 2020 organizou unha xornada 
destinada á xuventude  e outra destinada ás em-
presas. Como colofón do proxecto, elaboráronse 8 
vídeos curtos nos que se amosan as experiencias 
dos beneficiarios do proxecto e que poden verse 
na canle da FGE de YouTube.  

Ambos proxectos concluíron en xuño con sen-
llos actos nos que avaliaron os seus resultados: 
Eurocidade 2020 formou a 150 persoas e LIDE-
RA contribuíu á promoción e ó desenvolvemento 
económico transfronteirizo en Galicia e na rexión 
Norte de Portugal con actividades encamiñadas 
ao fomento das capacidades laborais, do empren-
demento xuvenil e á rentención do talento.

Tras máis de catro 
anos de traballo, 

os proxectos 
Eurocidade 2020 e 
Lidera concluíron 

as súas actividades 
transfronteirizas 

Acto de clausura do proxecto  Eurocidade 2020

https://fundaciongaliciaeuropa.eu/aberto-o-prazo-para-inscribirse-nas-xornadas-empresariais-da-eurocidade-chaves-verin/
https://fundaciongaliciaeuropa.eu/aberto-o-prazo-para-inscribirse-nas-xornadas-empresariais-da-eurocidade-chaves-verin/
https://fundaciongaliciaeuropa.eu/participa-nas-xornadas-da-xuventude-do-proxecto-eurocidade/
https://www.youtube.com/playlist?list=PLjBD7SsvJV1x-eTkdz7O4X8-fxIknoLR0
https://fundaciongaliciaeuropa.eu/a-fundacion-galicia-europa-forma-a-mais-de-150-persoas-a-traves-do-proxecto-transfronteirizo-eurocidade_20/
https://fundaciongaliciaeuropa.eu/a-fundacion-galicia-europa-e-os-seus-socios-no-programa-lidera-avalian-os-resultados-deste-proxecto-europeo/
https://fundaciongaliciaeuropa.eu/a-fundacion-galicia-europa-e-os-seus-socios-no-programa-lidera-avalian-os-resultados-deste-proxecto-europeo/

III.  Información sobre a UE en Galicia

Elaboramos 10 boletíns informa-
tivos para o público galego e 6 
destinados ao público de Bruxe-
las. 

O boletín envíase mensualmente a unha base 
de datos de máis de 1200 subscritores e conta 
cunha versión en castelán que se envía a públi-
co en Bruxelas e que se distribúe, ademais, por 
redes sociais. Actualmente, ten unha alta taxa 
de apertura, que supera de media o 30%, e unha 
alta taxa de clics que se atopa entre o 6 e o 8%.

Fixemos catro campañas de difusión 
en redes:

• Pacto Europeo polo Clima,

• Participación de Galicia na COP 26,

• #ÉotEUmomento, para animar á mocidade galega 
a participar na COFE

•  Participación galega na  #EURegionsWeek

Conseguimos un 11% más de 
seguidores en Twitter  , 57% 
en Linkedin  e 12% máis en  
Facebook .  

Na web da FGE publicamos 74 
noticias da participación galega 
en asuntos comunitarios e 110 
noticias da UE.

Traballamos no deseño e funcio-
nalidade da nova web da FGE.

Foto de equipo dos bolseiros da FGE

Os cinco bolseiros seleccionados na convoca-
toria de bolsas FGE 2020 incorporáronse en se-
tembro dese ano. Por mor da pandemia, a FGE 
prorrogou un ano máis esas bolsas, de forma 
que rematen en setembro de 2022. Por tanto, 
durante todo o 2021, as oficinas da FGE acolle-
ron a tres titulados en prácticas para o segui-
mento das políticas europeas, outro no eido da 
comunicación e unha quinta, que fai prácticas 
na área de apoio administrativo.

A convocatoria 2020 para a formación de titu-
lados universitarios no ámbito da I+D+i resol-
veuse en outubro dese ano e a súa concesión 
tamén foi prorrogada durante un ano máis. A 
bolseira presta apoio a GAIN no seguimento da 
política europea de I+D+i.

Por outro lado, a FGE acolleu a un bolseiro de 
IGAPE durante todo o 2021 para facer un segui-
mento do brexit, a revisión do marco normativo 
das axudas de Estado e a nova estratexia indus-
trial europea, entre outras cuestións de interese 
para o fomento da competitividade empresarial 
en Galicia.

Por mor da pandemia, 
os bolseiros da FGE 
prorrogaron un ano 

máis a súa estadía nas 
oficinas da FGE

2. CONFERENCIA SOBRE O 
FUTURO DE EUROPA (COFE) 

O 9 de maio de 2021, con motivo do Día de Europa, 
as tres institucións europeas inauguraron a Confe-
rencia sobre o futuro de Europa na sede do Parla-
mento en Estrasburgo. Este novo foro temporal de 
debate tiña como obxectivo dar á cidadanía a opor-
tunidade de definir como será a Unión Europea do 
futuro. Catro paneis de cidadáns elixidos de forma 
aleatoria, multitude de eventos e paneis nacionais 

IV. Formación e sensibilización 
sobre a realidade europea 

1. BOLSEIROS FGE

rrexionais e locais, e unha plataforma dixital multi-
lingüe recolleron as achegas que despois foron de-
batidas por un pleno 433 representantes da cidada-
nía, as institucións comunitarias, os interlocutores 
sociais e a sociedade civil. 

Dende a FGE, contribuímos a este debate implican-
do aos mozos de Galicia e Norte de Portugal coa 
campaña en redes #EotEUmomento e cun acto 
de lanzamento celebrado en maio. O acto foi re-
transmitido en directo por redes sociais e contou 
coa participación do vicepresidente primeiro da 
Xunta de Galicia, Alfonso Rueda; do director xeral 
de Relacións Exteriores e coa UE, Jesús Gamallo; 
e co secretario de Estado de Deporte e Xuventude 
portugés, Joao Paulo Rebelo. A campaña en redes 
sociais foi elaborada xunto a 11 entidades galegas 
e portuguesas. A Fundación Galicia Europa foi a pri-
meira en difundir un vídeo que tivo moi boa acollida 
nas redes, sobre todo en Linkedin.

Tamén achegamos ideas á plataforma virtual da 
COFE para mellorar a cooperación transfronteiriza 
e asistimos á Xunta de Galicia na organización dun 
seminario sobre o potencial da economía azul para 
que as súas conclusións formen parte da contribu-
ción de España á COFE.  O seminario tivo lugar no 
Museo do Mar en Vigo no mes de novembro. 

3. EUROXUVENTUDE

 En 2021 puxemos en marcha o ciclo de encontros 
virtuais “Diálogos Con” co obxectivo de informar so-
bre as diferentes oportunidades de prácticas e tra-
ballo que existen na Unión Europea. A partir de mar-
zo, organizamos un total de tres edicións (marzo, 
xuño e outubro), que versaron sobre as oportunida-
des de prácticas en organismos da Unión Europea, 
o programa Erasmus para Novos Emprendedores 
e a Rede EURES. Nestes tres encontros contouse 
coa participación de persoas expertas na materia e 
tamén con mozas e mozos galegos con experien-
cia neste tipo de oportunidades.

Preto de 300 mozos 
participaron nos 

eventos sobre 
oportunidades de 

traballo e prácticas na 
UE

https://fundaciongaliciaeuropa.eu/a-xunta-anima-a-xuventude-a-participar-no-deseno-da-ue-do-futuro-no-acto-de-celebracion-polo-dia-de-europa/
https://fundaciongaliciaeuropa.eu/a-xunta-anima-a-xuventude-a-participar-no-deseno-da-ue-do-futuro-no-acto-de-celebracion-polo-dia-de-europa/
https://fundaciongaliciaeuropa.eu/galicia-reivindica-o-seu-papel-protagonista-na-aposta-pola-economia-azul-en-europa-e-desenara-unha-estratexia-para-seguir-sendo-punteira-neste-eido/
https://fundaciongaliciaeuropa.eu/mais-de-120-mozas-e-mozos-danse-cita-nos-encontros-virtuais-da-fundacion-galicia-europa/
https://fundaciongaliciaeuropa.eu/a-xuventude-dase-cita-no-encontro-virtual-da-fundacion-galicia-europa-sobre-o-programa-erasmus-emprendedores/
https://fundaciongaliciaeuropa.eu/a-xuventude-dase-cita-no-dialogo-virtual-da-fundacion-galicia-europa-sobre-mobilidade-laboral/
https://fundaciongaliciaeuropa.eu/wp-content/uploads/2022/01/X2Download.com-CoFoE-FGE360p.mp4
https://www.youtube.com/watch?v=cgiQif5eTdE


Xornadas de mobilidade laboral da Área Empresarial do Tambre

Participamos tamén noutros actos para informar 
sobre as oportunidades de traballo e prácticas na 
UE como nas xornadas de mobilidade laboral da 
Asociación Área Empresarial do Tambre ou no en-
contro sobre Oportunidades para a mocidade en 
Europa organizado pola Oficina Municipal de In-
formación Xuvenil de Ribadavia

Por último, publicamos 46 novas no apartado 
#EuroXuventude da webo sector turístico.

4. CAMPAÑA DE INFORMACIÓN 
SOBRE O BREXIT

A finais de 2020, a FGE comezou a traballar nunha 
campaña conxunta coa Secretaría Xeral de Emi-
gración da Xunta para informar aos galegos que 
se atopan en Reino Unido dos diferentes trámites 
que deben realizar para poder permanecer alí a 
partir de 2021, unha vez materializado o brexit.

En 2021, a través do portal e do Twitter do Foro 
Galego Brexit a FGE segueu a atender as consul-

tas dos galegos que se atopan nesta situación 
ofrecendo unha resposta adaptada á súa circuns-
tancia particular.

5. COMPROMISO CO PACTO 
EUROPEO POLO CLIMA

A principios de 2021, a Fundación Galicia Europa 
adheriuse ao Pacto Europeo polo Clima posto en 
marcha en decembro de 2020 co compromiso de 
difundir información e sensibilizar en Galicia sobre 
os obxectivos do Pacto Verde Europeo . Deste xeito, 
a estratexia da UE para acadar a neutralidade cli-
mática de aquí a 2050 está presente en todas as 
actividades da FGE, dende TecEuropa a EuroXuven-
tude, pasando polos encontros virtuais FGE | Next-
GeneratiOn Galicia. 

En xullo, a Xunta de Galicia organizou co apoio da 
FGE unha exposición itinerante sobre o Pacto Ver-
de Europeo na Alameda de Santiago de Composte-
la e, en agosto, a FGE fixo unha campaña en redes 
sociais para difundir os consellos da UE dirixidos á 
cidadanía para reducir a emisión de gases de efec-
to invernadoiro.

https://fundaciongaliciaeuropa.eu/a-fundacion-galicia-europa-participa-nas-xornadas-sobre-mobilidade-laboral-da-asociacion-area-empresarial-do-tambre/
https://fundaciongaliciaeuropa.eu/anxeles-vazquez-inaugura-a-exposicion-da-fundacion-galicia-europa-sobre-o-pacto-verde-europeo-2/
https://fundaciongaliciaeuropa.eu/anxeles-vazquez-inaugura-a-exposicion-da-fundacion-galicia-europa-sobre-o-pacto-verde-europeo-2/
https://www.youtube.com/watch?v=MOoPeFHmoYw

